
Il-Kummissjoni Juncker issegwi politiki li jipprovdu ekosistema li fiha l-industriji Ewropej jirnexxu. Dan jagħti s-setgħa 
lill-industrija biex toħloq l-impjiegi f’Suq Uniku b’saħħtu u ġust, jagħti spinta lill-kompetittività tal-Ewropa, irawwem 
l-investiment u l-innovazzjoni -pereżempju f’teknoloġiji nodfa - u jiddefendi lir-reġjuni u lill-ħaddiema milquta mill-bidla 
industrijali.

L-INDUSTRIJA TAGĦNA:

Mill-2013 ’l hawn tħaddem kważi 37 miljun persuna direttament u ħolqot 1.7 miljun impjieg.

hija responsabbli għal aktar minn 2/3 tal-esportazzjonijiet tagħna

Qiegħda terġa’ tikber u issa tirrappreżenta 25 % tal-Valur Miżjud Gross tal-UE

L-industrija tal-Ewropa żammet it-tmexxija globali f’bosta setturi. Madankollu, f’dinja li qiegħda tinbidel, l-industrija tagħna 
trid taġġusta u tadatta ruħha biex tibqa’ fuq quddiem. Bl-istrateġija tagħha dwar il-politika industrijali, ippreżentata 
f’Settembru tal-2017, il-Kummissjoni laqqgħet flimkien l-inizjattivi eżistenti u oħrajn ġodda, kollha rilevanti għall-politika 
industrijali, fi strateġija komprensiva, li se tgħin biex l-industrija tal-UE ssir adegwata għall-futur.

“Is-suq intern tagħna huwa l-aqwa assi tal-Ewropa fi żminijiet meta l-globalizzazzjoni 
qiegħda dejejm tiżdied. Għalhekk, irrid li l-Kummissjoni Ewropea li jmiss tibni fuq is-saħħa 
tas-suq uniku tagħna u tagħmel użu sħiħ mill-potenzjal tiegħu fid-dimensjonijiet kollha 
tiegħu. Jeħtieġ li nlestu s-suq intern fil-prodotti u s-servizzi u nagħmluh il-punt tat-tluq 
tagħna biex il-kumpaniji u l-industrija tagħna jirnexxu fl-ekonomija globali, anki fil-qsam 
tal-prodotti agrikoli.”

Dak li kien il-kandidat għal President tal-Kummissjoni, Jean-Claude Juncker, 
Linji Gwida Politiċi għall-Kummissjoni li jmiss, il-15 ta’ Lulju 2014

Industrija tal-UE idonea għall-ġejjieni

LEJN UNJONI AKTAR MAGĦQUDA, AKTAR 
B’SAĦĦITHA U AKTAR DEMOKRATIKA

KUNDIZZJONIJIET EKWIVALENTI TA’ KOMPETIZZJONI GĦALL-KUMPANIJI: IS-SUQ UNIKU TAGĦNA

Bis-saħħa tas-suq uniku, wieħed mill-akbar swieq fid-dinja, il-kumpaniji tal-UE jibbenefikaw minn punt tat-tluq uniku biex 
jikkompetu globalment. Dawn għandhom aċċess għal aktar minn 500 miljun konsumatur, jibbenefikaw minn inputs aktar 
diversi, ta’ kwalità ogħla u orħos u joperaw skont l-istandards l-aktar avvanzati, li jqegħduhom f’pożizzjoni tajba biex 
ikunu fuq quddiem nett globalment. Il-konsumaturi jibbenefikaw minn aktar għażla, prodotti innovattivi u prezzijiet aħjar 
bis-saħħa ta’ inqas ostakli tekniċi, legali u amministrattivi. Il-Kummissjoni taħdem b’mod kostanti biex iżżid il-benefiċċji 
tas-suq uniku:

Fid-dinja tal-lum, qajla hemm xi prodott avvanzat li jsir f’iżolament, u din hija 
r-raġuni għaliex huwa essenzjali li l-kumpaniji Ewropej ikunu parti minn ktajjen 
ta’ produzzjoni integrati u uniformi, li jibdew lokalment fis-suq Ewropew. Din 
il-graff turi l-katina ta’ produzzjoni ta’ mitħna tar-riħ tipika Ewropea.

INVESTIMENTI SINIFIKANTI TAL-UE MMIRATI LEJN L-INNOVAZZJONI INDUSTRIJALI

L-istrumenti finanzjarji tal-UE 
għall-investiment fl-UE

EUR 650 biljun InvestEU

€90 biljun €100 biljun

il-fondi futuri tal-
Politika ta’ Koeżjoni

il-Programm 
Orizzont Ewropa

il-Programm 
Ewropa Diġitali

€9 biljun

Il-baġit fit-tul li jmiss tal-UE 
għall-2021–2027 għall-

investiment, għar-riċerka 
u għall-innovazzjoni

EUR 190 
biljun

2014-2020

Il-Fondi Strutturali 
u ta’ Investiment 
Ewropej, Orizzont 
2020 u COSME

Il-Pjan Juncker 
EUR 393 biljun

945 000 
SME

Sa mill-2015, il-Pjan Juncker immobilizza EUR 393 biljun f’investiment 
u appoġġa 945 000 negozju żgħir u ta’ daqs medju fl-Istati Membri 
kollha.

Fil-perjodu tal-baġit tal-UE 2014–2020, kważi EUR 190 biljun mill-
baġit tal-UE huma investiti fir-riċerka, l-innovazzjoni u l-kompetittività 
tal-SMEs taħt il-Fondi Strutturali u ta’ Investiment Ewropej, Orizzont 
2020 għar-riċerka u l-iżvilupp u COSME, il-programm tal-UE għall-
Kompetittività tal-Intrapriżi Żgħar u Medji, li jgħin lill-SMEs jiksbu 
aċċess aħjar għall-finanzjament.

Fil-proposta tagħha għall-baġit fit-tul tal-UE li jmiss għall-perjodu 
2021–2027, il-Kummissjoni pproponiet li żżid il-finanzjament għall-
investiment, għar-riċerka u għall-innovazzjoni:

Il-qafas tal-UE jipprovdi prevedibbiltà regolatorja u investiment, finanzjament u opportunitajiet ta’ negozju mingħajr 
preċedent f’setturi ewlenin tal-ekonomija, bis-saħħa tal-miżuri li ġejjin:

 ■ L-istabbiliment ta’ Suq Uniku Diġitali;

 ■ L-approfondiment tal-Unjoni tal-Enerġija;

 ■ Il-progress dwar Ekonomija Ċirkolari u Nadifa;

 ■ L-użu akbar ta’ infrastruttura u servizzi spazjali ġodda ffinanzjati mill-UE;

 ■ It-tlestija aċċellerata tal-Unjoni tas-Swieq Kapitali.



ENFASI FUQ OQSMA STRATEĠIĊI TAN-NEGOZJU

Biex insaħħu l-bażi industrijali tagħna, jeħtieġ li l-Ewropa tibni fuq il-vantaġġi u l-assi tagħha. L-intelliġenza artifiċjali, 
il-batteriji u ċ-ċibersigurtà huma wħud mill-ħafna oqsma ta’ negozju strateġiċi u orjentati lejn il-futur fejn l-għoti ta’ 
spinta lill-vantaġġ kompetittiv tal-Ewropa jista’ jiġġenera tkabbir bejn is-setturi industrijali, il-ktajjen ta’ valur u r-reġjuni 
kollha, filwaqt li jissaħħaħ ir-rwol tal-UE fix-xena globali. L-Ewropa teħtieġ aktar kooperazzjoni industrijali transfruntiera, 
b’atturi Ewropej b’saħħithom f’oqsma ta’ negozju ewlenin bħal dawn. L-Istati Membri u l-kumpaniji tal-UE jridu jgħaqqdu 
l-forzi tagħhom biex jibqgħu fuq quddiem nett tar-rivoluzzjonijiet teknoloġiċi li se jixprunaw il-kompetittività u l-iżvilupp 
ekonomiku tagħna, billi jsawru l-kundizzjonijiet għall-iżvilupp u l-użu tagħhom, filwaqt li jiżguraw ir-rispett tal-valuri 
Ewropej.

Fin-negozjati kummerċjali internazzjonali, fejn l-UE tinnegozja b’vuċi waħda, is-suq uniku huwa wkoll ta’ vantaġġ kbir 
għall-Unjoni tagħna, peress li jagħti lis-sħab kummerċjali aċċess għal suq ta’ 500 miljun konsumatur. Dan jagħti lill-UE 
ingranaġġ sinifikanti f’termini ta’ aċċess għas-swieq barranin u joħloq opportunitajiet ġodda ta’ negozju għall-kumpaniji 
Ewropej. Eżempju reċenti huwa l-Ftehim ta’ Sħubija Ekonomika mal-Ġappun, li huwa l-akbar ftehim kummerċjali fis-seħħ.

L-approċċ Ewropew għall-intelliġenza artifiċjali u r-robotika jiżgura li l-aspetti teknoloġiċi, etiċi, legali u soċjoekonomiċi 
jiġu kkunsidrati, filwaqt li jagħti spinta lill-kapaċità industrijali u tar-riċerka tal-UE u jqiegħed l-intelliġenza artifiċjali għas-
servizz taċ-ċittadini Ewropej u tal-ekonomija.

Il-Kummissjoni għandha wkoll l-għan li tipprovdi lill-industrija u lin-negozji aċċess għal superkompjuters ta’ klassi dinjija 
bis-saħħa tal-Impriża Konġunta tagħha tal-Computing ta’ Prestazzjoni Għolja (High-Performance Computing, HPC), 
u qed tiżviluppa approċċ komuni tal-UE għas-sigurtà tan-netwerks 5G.

Fi tmiem l-2018, l-UE qablet dwar l-Att dwar iċ-Ċibersigurtà, li jsaħħaħ il-mandat tal-Aġenzija tal-UE għaċ-Ċibersigurtà 
biex ittejjeb l-appoġġ għall-Istati Membri f’dan il-qasam u tistabbilixxi qafas tal-UE li jsaħħaħ iċ-ċibersigurtà tas-servizzi 
online u tal-apparati tal-konsumaturi.

L-UE daħħlet fis-seħħ regoli flessibbli dwar l-għajnuna mill-Istat biex tiffaċilita l-Proġetti Importanti ta’ Interess 
Ewropew Komuni. Dawn jinkludu proġetti ta’ riċerka innovattivi li ta’ spiss jinvolvu riskji sinifikanti u jeħtieġu sforzi 
konġunti kkoordinati tajjeb u investimenti transnazzjonali minn awtoritajiet pubbliċi u industriji minn diversi Stati 
Membri. Il-Kummissjoni tappoġġa bis-sħiħ lill-Istati Membri u lill-kumpaniji tagħhom biex jingħaqdu flimkien biex 
jippermettu tali proġetti importanti. Il-Kummissjoni qed tagħmel l-almu tagħha biex tiffaċilita tali kooperazzjoni 
b’effetti konsegwenzjali pożittivi madwar l-Ewropa.

F’Diċembru 2018, il-Kummissjoni approvat, taħt il-qafas tal-għajnuna mill-Istat IPCEI, EUR 1,75 biljun ta’ 
investiment pubbliku, li se jillibera EUR 6 biljun addizzjonali ta’ investiment privat għar-riċerka u l-innovazzjoni 
fil-mikroelettronika. Erba’ pajjiżi Ewropej - Franza, il-Ġermanja, l-Italja u r-Renju Unit - u madwar 30 kumpanija 
u istituzzjoni ta’ riċerka se jingħaqdu flimkien biex jippermettu r-riċerka u l-innovazzjoni f’din it-teknoloġija ewlenija. 
Dan kien l-ewwel proġett ta’ riċerka u innovazzjoni approvat taħt ir-regoli speċjali u inqas goffi għall-għajnuna mill-
Istat għal proġetti ta’ interess strateġiku Ewropew.

Qed isiru sforzi u investimenti konġunti importanti dwar l-informatika ta’ prestazzjoni għolja, il-mikroelettronika 
u l-batteriji.

Il-Kummissjoni identifikat sitt oqsma ta’ interess strateġiku Ewropew li potenzjalment jistgħu jwasslu għal Proġetti 
Importanti ta’ Interess Ewropew Komuni fil-ġejjieni:

Vetturi konnessi, nodfa 
u awtonomi

Teknoloġiji u sistemi tal-
idroġenu

Saħħa intelliġenti Internet Industrijali tal-
Oġġetti

Industrija b’livell baxx ta’ 
emissjonijiet tal-karbonju Ċibersigurtà



Il-Pilastru Ewropew tad-Drittijiet Soċjali jipprovdi qafas ta’ politika komprensiv biex imexxi l-prestazzjonijiet tal-
impjiegi u soċjali madwar l-Unjoni Ewropea.

F’konformità mal-prinċipji tal-Pilastru Ewropew tad-Drittijiet Soċjali, il-Kummissjoni qed tniedi Aġenda għall-
Ħiliet għall-Ewropa biex tgħin tnaqqas id-distakk fil-ħiliet u tappoġġa lill-ħaddiema fl-iżvilupp ta’ ħiliet ġodda, speċjalment 
diġitali, għas-swieq tax-xogħol tal-lum u ta’ għada.

Taħt il-baġit fit-tul li jmiss tal-UE, il-Fond Soċjali Ewropew msaħħaħ - bl-isem ġdid ta’ Fond Soċjali Ewropew Plus - se 
jkompli jinvesti fil-ħiliet tal-forza tax-xogħol tal-Ewropa.

F’każ ta’ ristrutturar tal-kumpaniji, il-Fond Ewropew ta’ Aġġustament 
għall-Globalizzazzjoni jista’ jintervjeni biex jappoġġa lill-ħaddiema 
Ewropej li jkunu tilfu l-impjieg tagħhom permezz ta’ taħriġ iddedikat 
u miżuri ta’ impjegabilità.

Biex tgħin lir-reġjuni jqumu fuq saqajhom f’ekonomija globalizzata 
u f’dinja li qed tinbidel, l-UE kienet qed tgħinhom jinvestu 
fl-oqsma speċifiċi tagħhom ta’ saħħa kompetittiva (l-hekk imsejħa 
speċjalizzazzjoni intelliġenti) u jagħmlu sħab ma’ reġjuni oħra biex 
joħolqu raggruppamenti tal-innovazzjoni

VIŻJONI FIT-TUL GĦAL EKONOMIJA ĊIRKOLARI U NADIFA

APPROĊĊ SOĊJALMENT ĠUST GĦAL TRANŻIZZJONI INDUSTRIJALI

€101
biljun

€1.6
biljun

Il-Fond Soċjali 
Ewropew Plus

Il-baġit tal-UE 2021-2027
Il-Fond Ewropew ta' 
Aġġustament għall-

Globalizzazzjoni

25%
Bil-proposta tal-Kummissjoni li jkun hemm 25 % tal-baġit tal-UE li jmiss li 
jikkontribwixxi għall-objettivi tal-klima, l-UE se tibqa’ fuq quddiem fit-tranżizzjoni lejn 
id-dekarbonizzazzjoni.

L-industrija se tibbenefika minn soluzzjonijiet u teknoloġiji ġodda għan-negozju u minn 
opportunitajiet ġodda ta’ xogħol.

 ■ Il-Kummissjoni fasslet viżjoni biex issir newtrali għall-klima sal-2050. Dan il-perkors strateġiku huwa essenzjali 
biex l-investiment ikun xprunat ’il quddiem u jiġi żgurat li l-industrija tibqa’ dik li tipprovdi s-soluzzjonijiet 
u l-prodotti li għandha bżonn id-dinja tal-ġejjieni.

 ■ Il-Kummissjoni pproponiet limiti ġodda tal-emissjonijiet għas-CO2 u s-sustanzi li jniġġsu l-arja, introduċiet testijiet 
tal-emissjonijiet aktar affidabbli u aktar stretti u rriformat ir-regoli dwar kif karozza titqiegħed fis-suq tal-UE.

 ■ Il-pjan ta’ Azzjoni tal-Kummissjoni għal Ekonomija Ċirkolari jiftaħ opportunitajiet industrijali billi juża modi 
innovattivi u effiċjenti fl-użu tar-riżorsi biex jipprovdi prodotti lill-klijenti.

 ■ Il-Kummissjoni pproponiet li jitnaqqas drastikament l-użu tal-plastik użat darba biss u li jiġi ristrett l-użu tal-
mikroplastiċi filwaqt li jiżdied ir-riċiklaġġ tal-imballaġġ tal-plastik fis-suq tal-UE, inkluż l-imballaġġ tal-plastik kollu 
sal-2030, filwaqt li jiġi żgurat l-impenn tal-industriji ewlenin.

 ■ L-Unjoni tas-Swieq Kapitali se tiżgura li s-settur finanzjarju jaqdi r-rwol tiegħu fit-tranżizzjoni lejn ekonomija inqas 
dipendenti fuq il-karbonju.

 ■ Il-Kummissjoni pproponiet ukoll sistema ta’ klassifikazzjoni madwar l-UE kollha, li se tippermetti lill-investituri u lill-
istituzzjonijiet finanzjarji jiddeterminaw jekk l-attivitajiet u l-investimenti humiex sostenibbli.

Il-klima



NILQGĦU L-INVESTIMENT DIRETT BARRANI FILWAQT LI NIPPROTEĠU L-INTERESSI ESSENZJALI

L-investiment dirett barrani minn pajjiżi terzi huwa sors ta’ tkabbir u impjiegi.

L-UE għandha wieħed mill-aktar reġimi ta’ investiment miftuħa, kif rikonoxxut mill-OECD.

L-UE trid u se tibqa’ l-aktar destinazzjoni attraenti għall-investiment dirett barrani fid-dinja. Madankollu, f’każijiet 
eċċezzjonali, l-investimenti barranin jistgħu jirrappreżentaw riskju għas-sigurtà jew l-ordni pubbliku billi jaffettwaw 
teknoloġiji kritiċi, infrastruttura, inputs jew informazzjoni sensittiva. F’xi każijiet, ir-riskju jista’ jiġi aggravat mill-fatt li 
l-investituri huma proprjetà tal-istat ta’ pajjiż terz jew huma kkontrollati minnu.

Biex tindirizza dawn ir-riskji, l-UE adottat qafas Ewropew biex tiskrinja l-investiment dirett barrani. Matul it-18-il xahar li 
ġejjin, il-Kummissjoni u l-Istati Membri tal-UE se jieħdu l-passi meħtieġa biex jiżguraw li l-UE tkun tista’ tapplika bis-sħiħ 
ir-Regolament dwar l-Iskrinjar tal-Investiment mill-11 ta’ Ottubru 2020.

L-UŻU TAL-QAFAS TAD-DIFIŻA TAL-KUMMERĊ KOLLU KEMM HU

Ir-regoli tal-UE dwar id-difiża tal-kummerċ li ilhom fis-seħħ minn Mejju 2018 jinkludu metodoloġija antidumping ġdida 
u impenji modernizzati li jippermettu l-impożizzjoni ta’ dazji ogħla f’xi każijiet, u li jirriflettu l-istandards soċjali u ambjentali. 
Bl-użu sħiħ tal-qafas tad-difiża tal-kummerċ, bħalissa l-UE għandha fis-seħħ 135 miżura antidumping u antisussidji, 
kif ukoll tliet miżuri ta’ salvagwardja.

SUQ UNIKU GĦALL-AKKWIST PUBBLIKU

L-istabbiliment ta’ suq uniku għall-akkwist pubbliku huwa wieħed mill-kisbiet ewlenin tal-UE.

Madankollu, in-natura dejjem aktar globali tas-swieq tal-akkwist pubbliku kixfet ostakli u lakuni li jimpedixxu kundizzjonijiet 
ekwi fil-prattika. Is-suq tal-akkwist pubbliku tal-UE huwa wieħed mill-akbar u l-aktar miftuħa fid-dinja. Fl-Ewropa, 
il-kumpaniji minn pajjiżi oħra jistgħu jitfgħu offerti għal offerti pubbliċi fuq livell ugwali mal-kumpaniji Ewropej. Madankollu, 
ħafna mill-imsieħba kummerċjali ewlenin tal-UE japplikaw prattiki restrittivi li jiddiskriminaw kontra n-negozji tal-UE. 
Il-Kummissjoni bħalissa qed tirrifletti fuq approċċ aktar strateġiku għall-qafas tal-akkwist tal-UE, inkluż kif tista’ tissaħħaħ 
l-applikazzjoni tar-regoli tal-UE fi proċeduri ta’ akkwist pubbliku abbażi ta’ ftehimiet internazzjonali u l-iżgurar ta’ standard 
għoli ta’ kwalità, sigurtà, sostenibbiltà u responsabbiltà soċjali fl-akkwist kollu li jibbenefika mill-finanzjament tal-UE.

Bħala parti minn dan, matul l-2019, il-Kummissjoni, flimkien mal-Istati Membri, se tagħti ħarsa ġenerali lejn 
l-implimentazzjoni tal-qafas kurrenti u tippubblika gwida dwar il-qafas legali dwar il-parteċipazzjoni ta’ offerenti u prodotti 
barranin fis-suq tal-UE.

U l-UE teħtieġ strumenti għall-ingranaġġ u li jiżguraw ir-reċiproċità. Huwa għalhekk li fl-2016 il-Kummissjoni Ewropea 
ppreżentat proposta riveduta biex jinħoloq Strument ta’ Akkwist Internazzjonali. Il-Kummissjoni tistieden lill-Parlament 
Ewropew u lill-Istati Membri tal-UE biex jerġgħu jibdew id-diskussjonijiet u jadottaw l-Istrument ta’ Akkwist Internazzjonali 
qabel tmiem l-2019.

L-INFURZAR TAL-POLITIKA TAL-KOMPETIZZJONI GĦALL-
BENEFIĊĊJU TAL-KONSUMATURI U TAN-NEGOZJI

Mill-1958, ir-regoli tal-UE dwar il-kompetizzjoni appoġġaw l-industrija tal-Ewropa u kienu jeżistu flimkien mal-objettivi 
tal-politika industrijali tal-UE mingħajr ma żammew lill-Istati Membri milli jsegwu l-għanijiet industrijali tagħhom.

Fis-swieq globali tal-lum, kumpanija mhux se tkun kompetittiva f’pajjiż barrani jekk ma tkunx kompetittiva f’pajjiżha. 
Il-politika tal-kompetizzjoni bl-istrumenti differenti tagħha mhux biss tiżgura li jkollna kompetizzjoni miftuħa u ġusta fis-
suq intern u prezzijiet ġusti għall-klijenti iżda wkoll tiżgura li l-kumpaniji tagħna jkollhom inċentiv biex jibqgħu kompetittivi.

EWROPA LI TIPPROTEĠI

li jiddefendu total 

ta’ 334 000 
impjieg dirett

inkluż 216 000 
impjieg fis-settur tal-azzar

miżuri antidumping 
u kontra s-sussidji 
fis-seħħ

135



approvati (6976)

approvati b’rimedji (442)

ipprojbiti ( 29)

Id-Deċiżjonijiet tal-UE dwar 
il-fużjonijiet sa mill-1990

IL-KONTROLL TAL-FUŻJONIJIET FL-UE
Ir-regoli tal-UE dwar il-kontroll tal-fużjonijiet ġew miftiehma u adottati mill-Istati Membri tal-UE biex jiżguraw li 
l-konsumaturi u l-klijenti kummerċjali ma jbatux f’termini ta’ prezzijiet ogħla jew anqas għażla.

Dawn ir-regoli jippermettu lill-kumpaniji jikbru billi jixtru negozji oħra filwaqt li jżommu s-swieq miftuħa. 
Projbizzjonijiet ta’ fużjonijiet jibqgħu eċċezzjonali u tipikament jikkonċernaw każijiet fejn il-partijiet li qed jingħaqdu 
ma jkunux lesti li jissottomettu rimedji xierqa, li huma ta’ ambitu vijabbli u suffiċjenti biex jindirizzaw id-dannu 
identifikat.

Il-Kummissjoni tħares b’reqqa wkoll lejn jekk is-swieq affettwati minn fużjoni humiex lokali, nazzjonali, madwar 
l-Ewropa kollha jew madwar id-dinja, filwaqt li tikkunsidra fatturi bħal kif il-prodotti faċilment jistgħu jiġu 
ttrasportati fuq distanzi twal u sa liema punt il-klijenti jafdaw il-kwalità u l-affidabbiltà tal-provvisti minn barra 
l-Ewropa. Il-pressjoni kompetittiva ta’ kompetituri eżistenti jew potenzjali barra l-Ewropa hija inkluża fl-analiżi tal-
Kummissjoni tal-effetti ta’ fużjoni. F’kuntest ta’ globalizzazzjoni li qed tikber, il-persentaġġ tas-swieq definiti bħala 
li għandhom dimensjoni dinjija fl-investigazzjoni tal-UE dwar il-fużjonijiet kiber matul is-snin.

